
Chwalu jargon
Termau ariannol A – Y 

Mae’r daflen ffeithiau hon yn esbonio rhai o’r termau ariannol y gellwch ddod ar eu traws pan ydych yn delio â materion ariannol.

ADLOG:-

sef y math o log sy’n cael ei dalu fel arfer ar gyfrif cynilo. Mae’n cael ei gyfrifo trwy adio’r swm yr ydych wedi’i dalu i mewn i’ch cyfrif (y cyfalaf) a’r llog sy’n cael ei dalu arno. Hefyd, dyma’r math o log yr ydych yn ei dalu ar fenthyciad – felly mae’r swm sy’n ddyledus gennych yn gallu cynyddu yn sylweddol dros gyfnod byr o amser.

ADRODDIAD CREDYD:-

gwybodaeth amdanoch sy’n cael ei gadw gan asiantaeth archwilio credyd. Mae’n cynnwys gwybodaeth etholiadol am eich cyfeiriad, sut ydych wedi delio â chredyd o fewn y chwe blynedd diwethaf a chofnod o wiriadau credyd a wnaed arnoch gyda’r asiantaeth honno. Mae’r hawl gennych i weld eich adroddiad credyd a chywiro rhywbeth y gallwch chi ei brofi sy’n anghywir.
AER:-

sef Cyfradd Gyfwerth Flynyddol. Mae’n dangos yr hyn fyddai’r gyfradd llog os byddai’r llog ar gynilion yn cael eu talu a’u hadio at y cynilion ar ddiwedd bob blwyddyn. Mewn gwirionedd, caiff llog ei dalu’n fwy aml. Caiff yr AER ei gyfrifo mewn modd safonol felly gallwch gymharu cyfraddau llog yn uniongyrchol â’i gilydd. Po fwyaf yw’r AER, y mwyaf o adenillion y byddwch yn eu cael eich cynilion.
AIL-GYLLIDO:-
trafod cael benthyciad newydd i dalu benthyciad neu fenthyciadau sydd gennych eisoes.

APR:-

sef Cyfradd Ganrannol Flynyddol. Mae’n dweud beth yw cost y benthyciad, gan gymryd i ystyriaeth y llog yr ydych yn ei dalu, unrhyw gostau eraill a phryd mae’n rhaid i chi dalu. Gallwch ddefnyddio’r APR i gymharu cost un benthyciad ag un arall, er enghraifft, mae benthyciad sydd ag APR o 15% yn fwy drud nag APR o 11%.
ARCHEB SEFYDLOG:-

dull o wneud taliadau rheolaidd o’ch cyfrif banc yn awtomatig. Rydych chi’n cyfarwyddo’ch banc i dalu’r arian ar eich rhan i berson arbennig neu gwmni. Eich cyfrifoldeb chi ydyw newid y taliad os oes angen ei newid.
ASIANTAETH ARCHWILIO CREDYD (CRA): -

Mae hyn yn caniatáu credydwyr i rannu gwybodaeth am gredyd i’w helpu i fenthyg arian yn gyfrifol. Mae hyn cynnwys cofnodion cyhoeddus (er enghraifft, cofnodion etholiadol), gwybodaeth am gyfrifon credyd, morgeisi, neu hurbwrcasu) a chofnodion o wiriadau credyd diweddar a ofynnwyd amdanynt. Mae’r asiantaethau hyn yn ei wneud yn bosib i fenthycwyr bennu benthyciadau yn gyflymach a helpu benthycwyr i atal twyll.
Nid yw Asiantaethau Archwilio Credyd yn:

· pennu benthyciadau. Y benthycwyr sy’n gwneud hyn
· gwybod pa geisiadau sy’n llwyddiannus a pha rai sy’n cael eu gwrthod felly nid ydynt yn gallu dweud wrth y person pam y gwrthodwyd rhoi credyd iddo/iddi
· yn cadw rhestr o bobl neu eiddo sydd wedi cael eu gwahardd

· yn graddio defnyddwyr. Caiff ceisiadau am gredyd eu sgorio gan y benthyciwr ac mae gwahanol fenthycwyr yn defnyddio dulliau sgorio gwahanol.
I gael rhagor o wybodaeth am Asiantaethau Archwilio Credyd, gweler y daflen ffeithiau Credyd yn nhaflenni ffeithiau Credyd a Dyled.
ATM:-

sef Peiriant Talu Awtomataidd. Rydych yn defnyddio’r peiriant hwn i dynnu arian parod allan o’ch cyfrif. Mae angen cerdyn codi arian a rhif adnabod personol (PIN) arnoch i ddefnyddio ATM.

BALANS:-

y swm o arian sydd yn eich cyfrif ar unrhyw amser penodol neu faint o arian sy’n ddyledus ar eich cerdyn credyd neu gerdyn siop. Mae’n cael ei nodi ar eich cyfriflen.
BENTHYCA EILAIDD (benthyciad credyd heb statws neu ddiffygiol):-
benthycwyr yn fodlon rhoi benthyciadau i bobol sy’n methu cael credyd oddi wrth fenthycwyr prif ffrwd, megis banciau’r stryd fawr neu gymdeithasau adeiladu, o achos credyd raddio gwael. 
BENTHYCIAD CYFUNO:-

benthyciad sengl sy’n cyfuno eich holl ôl-ddyledion cardiau credyd, ôl-ddyledion rhent neu forgais, ad-daliadau benthyciad a biliau eich cartref i mewn i un taliad misol.
BENTHYCIAD HEB EI WARANTU:-

arian a fenthyciwyd, er enghraifft, oddi wrth fanc, nas gwarentir yn erbyn eich cartref. Gall y benthyciwr gymryd achos llys yn eich erbyn am daliad os nad ydych yn talu yn ôl yr arian fel y cytunwyd. 

BENTHYCIAD WEDI’I WARANTU:-

arian a fenthyciwyd oddi wrth fenthyciwr, sy’n defnyddio eich eiddo fel gwarant ychwanegol o ad-daliad. Os na thelir y swm yn llawn, fe all y benthyciwr gymryd yr eiddo yn ôl ( ei ailfeddiannu) a’i werthu.
BUDDSODDIAD:-

sef cynhyrchion ariannol cynnyrch ariannol sydd, yn eu hanfod, yn golygu rhywfaint o risg o golli eich arian gwreiddiol ond sy’n rhoi’r cyfle i chi gael gwell adenillion na chewch o’ch cynilion. Yn hytrach na rhoi eich arian mewn cyfrif cadw a chael llog, rydych yn prynu, er enghraifft, buddsoddiadau’r farchnad stoc, megis bondiau, cyfranddaliadau, ymddiriedolaethau ac ati. Mae gan lawer o bobl gyfranddaliadau heb yn wybod iddynt gan fod llawer o gynhyrchion ariannol, megis morgeisi gwaddol a phensiynau, wedi’u seilio ar fuddsoddiadau. Mae cynhyrchion eraill yn cynnwys risg o fuddsoddi yn y farchnad stoc trwy roi eich arian mewn ystod o gyfranddaliadau gwahanol, er enghraifft, ymddiriedolaethau buddsoddi drwy unedau. Bydd gwerth eich buddsoddiad yn newid dros amser wrth i brisiau’r farchnad stoc gynyddu neu ostwng.
CCJ:-
sef Dyfarniad Llys Sirol. Gorchymyn yw hwn a wneir gan feirniad sy’n penderfynu ar hawl a gyflwynir gerbron llys sirol.
CERDYN CREDYD:-

cerdyn plastig a roddir gan fanc neu gymdeithas adeiladu sy’n eich galluogi i brynu pethau a thalu amdanynt nes ymlaen. Neu, gallwch ddefnyddio cerdyn credyd i godi arian o ATM. Os ydych yn defnyddio cerdyn credyd i dynnu arian allan o ATM, codir tâl ychwanegol arnoch bob tro. Bydd cwmni eich cerdyn credyd yn gosod terfyn ar faint allwch ei wario ar eich cerdyn. Os ydych yn mynd dros y terfyn hwn, mae’n bosib bydd eich cerdyn yn cael ei wrthod. Hyd yn oed os na gaiff ei wrthod, efallai y bydd angen i chi dalu ffioedd ychwanegol. Bydd eich banc neu gymdeithas adeiladu yn anfon cyfriflen atoch bob mis. Mae’n rhaid i chi ad-dalu isafswm bob mis ac fel arfer bydd llog yn cael ei godi os nad ydych yn ad-dalu’r swm cyfan.
CERDYN DEBYD:-

cerdyn plastig sy’n cael ei ddefnyddio yn lle arian parod pan ydych yn prynu rhywbeth. Mae’r swm yn cael ei dynnu (debydu) yn awtomatig o’ch cyfrif gan gyfrifiadur. 

CERDYN SIOP:-

cerdyn plastig a roddir gan siop sy’n caniatáu i chi brynu nwyddau yn y siop honno ar gredyd. Rhaid i chi naill ai dalu’r swm yn gyfan gwbl, neu rywfaint bach bob mis.
COD TRETH:-

mae’r cod hwn yn dweud wrth eich cyflogwr faint o gyflog di-dreth y dylid ei roi i chi yn ystod pob cyfnod cyflog. Gweithir allan eich cod treth o’ch lwfansau treth a chymwysiadau treth eraill.

CODI ARIAN:-

tynnu arian allan o’ch cyfrif.

CREDYD:-
os oes gennych gredyd yn eich cyfrif, mae’n golygu bod gennych arian ar gael i’w wario. Os ydych yn prynu nwyddau neu wasanaethau ar gredyd, mae’n golygu bod rhywun, er enghraifft, banc neu gwmni credyd, wedi rhoi’r arian i chi brynu rhywbeth. Mae’n rhaid i chi dalu’r arian yn ôl, fel arfer gyda llog.

CREDYDAU TRETH:-

lwfansau yn ôl profi modd a weinyddir gan Gyllid a Thollau EM.  Mae Credyd Treth Gwaith ar gael i bobol sengl neu gyplau sy’n gweithio digon o oriau. Mae’n cynnwys help gyda chost anabledd a gofal plant. Mae Credyd Treth Plant ar gael i bobol sengl neu gyplau pa un ai a ydynt mewn swydd ai peidio. Gellir cynnwys symiau ychwanegol ar gyfer plant anabl. Amcangyfrifir yr hawl i’r ddau gredyd treth trwy ddefnyddio ffigurau incwm blynyddol.

CWMNÏAU TRWSIO CREDYD:-  
cwmni sy’n cynnig, am bris, cyngor ar sut i gael gwared ar gredyd gwael oddi ar eich cofnod credyd, sut i agor cyfrif banc heb wirio eich credyd, sut i gael gwared ar ddyfarniadau llys, clirio dyledion drwg, trefnu benthyciadau a sut i wneud cais llwyddiannus am gredyd. Mae problemau yn gallu digwydd gyda chwmnïau trwsio credyd.
I gael rhagor o wybodaeth am gwmnïau trwsio credyd, gweler y daflen ffeithiau Credyd yn nhaflenni ffeithiau Credyd a Dyled.
CYFRADD LLOG:-

sef y canran sy’n cael ei dalu ar gynilion neu fenthyciad. Mae cyfrif cynilo sy’n cynnig 8% yn well nag un sy’n cynnig 5%. Yn debyg, mae benthyg arian ar gyfradd o 22.5% yn mynd i gostio mwy na benthyg arian ar gyfradd o 18%.
CYFRIF:-

mae’n cael ei ddarparu gan fanc neu gymdeithas adeiladu sy’n cadw eich arian. Cyfrif pob dydd yw cyfrif cyfredol sy’n eich caniatáu i dalu arian i mewn a’i dynnu allan. Mae’n eich helpu i gyllido a rheoli eich arian. Mae cyfrif banc sylfaenol yn fath arbennig o gyfrif cyfredol sydd ddim yn eich caniatáu, fel arfer, i ordynnu. Mae cyfrif cadw ar gyfer eich cynilion.
CYFRIFLEN:-

dogfen o’ch banc neu gymdeithas adeiladu, sy’n dangos eich holl daliadau diweddar a chodi arian o’ch cyfrif. Fe ddylech chi wirio hon yn erbyn eich cofnodion chi.
CYFRIFON CYNILO:-

cedwir cynilion yn aml mewn banc, cymdeithas adeiladu neu gyfrif cynilion cenedlaethol. Nid yw’r swm a roddir i mewn gennych yn gostwng mewn gwerth ond fe all gynyddu wrth i log gael ei ychwanegu.

CYNILION:-

unrhyw arian sydd gennych wrth gefn ar gyfer y dyfodol. Fe allai hwn fod mewn cyfrif cadw, neu o dan eich gwely. Mae cynilo ar gyfer diwrnod glawog yn ddefnyddiol ar gyfer achosion brys a rhaid iddyn nhw fod yn hygyrch iawn, tra gellir cynyddu cynilion tymor hir er mwyn rhoi i chi ‘arian wrth gefn.’ 

CYNLLUN RHEOLI DYLEDION (DMP):-

mae cynllun rheoli dyledion yn ffordd o benderfynu sut i ad-dalu eich credydwyr nad ydynt yn flaenoriaeth ar ôl i chi ystyried eich taliadau â blaenoriaeth megis morgais/rhent, y dreth cyngor, biliau tanwydd/dŵr a gwariannau hanfodol eraill.
CYTUNDEB HURBWRCASU:-

ffurf o gytundeb credyd sy’n eich galluogi i dalu am nwyddau mewn rhandaliadau. Defnyddir y dull hwn yn aml i brynu ceir. Ni fyddwch chi’n berchen ar y car nes bod y rhandaliadau i gyd wedi cael eu talu. Os nad ydych yn talu yn ôl y cytundeb, mae’n bosib y bydd y car yn cael ei gymryd wrthoch (ailfeddiannu) a’i werthu. Ni allwch werthu’r car heb ganiatâd y benthyciwr nes eich bod wedi talu amdano.
DEBYD:-

mae arian sy’n cael ei dynnu allan o gyfrif yn cael ei debydu o’r cyfrif hwnnw. 

DEBYD UNIONGYRCHOL:-

yw cyfarwyddyd i’ch banc i ryddhau arian yn awtomatig o’ch cyfrif banc i dalu bil arferol. Mae’n ddefnyddiol ar gyfer biliau aml sydd am wahanol symiau bob tro, er enghraifft, biliau ffôn. Rydych chi’n trefnu hyn gyda’ch cyflenwr drwy roi eich manylion banc iddynt.
DYLEDION Â BLAENORIAETH:-

Dyma’r dyledion sydd â chosbau llym os nad ydych yn eu had-dalu, er enghraifft, cael eich troi allan o’ch cartref, datgysylltu eich nwy neu’ch trydan, neu eich carcharu am beidio â thalu dirwyon llys neu’r dreth gyngor. Dylid talu dyledion â blaenoriaeth cyn y mathau eraill o ddyledion (dyledion nad ydynt yn flaenoriaeth).

DYLEDION NAD YDYNT YN FLAENORIAETH:-

sef y math o ddyledion na fyddwch yn colli eich cartref, rhyddid, nwyddau neu wasanaethau hanfodol os nad ydych yn eu had-dalu. Gall y bobl y mae arnoch arian iddynt eich cymryd i’r llys i gasglu’r dyledion ond ni allwch gael eich anfon i’r carchar am beidio â’u talu.
GORDDRAFFT:-

os caiff mwy o arian ei godi o’ch cyfrif cyfredol na faint sydd ynddo, byddwch wedi gordynnu. Gallwch ofyn i’r banc am fenthyg ychydig o arian am gyfnod byr. Gelwir hyn yn orddrafft awdurdodedig. Rydych yn talu cyfradd gytunedig o log ar eich gorddrafft. Os ydych yn gordynnu heb ofyn i’r banc o flaen llaw, gallent wrthod talu eich sieciau a chodi cyfradd llog uchel ar yr arian sy’n ddyledus gennych.
ISA:-

sef Cyfrif Cynilo Unigol. Nid oes yn rhaid i chi dalu treth ar yr incwm a gewch gan ISA. Gallwch fuddsoddi, hyd at uchafswm, mewn dau ISA ar wahân bob blwyddyn dreth:
· ISA arian 

· ISA stociau a chyfranddaliadau.  
Yr uchafswm y gallwch ei fuddsoddi bob blwyddyn yw £10,200. Gallwch gynilo hyd at £5,100 o’r swm hwn gydag un darparwr. Gallwch fuddsoddi’r gweddill mewn stociau a chyfranddaliadau gyda’r un darparwr neu un arall.

LLOG:-

eich ‘rhodd’ am gadw arian mewn banc neu gymdeithas adeiladu. Mae hefyd yn cyfeirio at y gost yr ydych yn ei thalu am fenthyg arian drwy fenthyciad neu gytundeb credyd.  
METHDALIAD:-

gorchymyn llys yw methdaliad y gallwch wneud cais amdano os ydych mewn dyled. Pan gewch eich gwneud yn fethdalwr, bydd swyddog o’r enw ‘derbynnydd swyddogol’ yn cymryd rheolaeth o’ch arian a’ch eiddo ac yn delio â’ch credydwyr.

ÔL-DDYLEDION:-


arian sy’n ddyledus na dalwyd ar amser.

PENSIWN:-

incwm sy’n cael ei dalu ar ôl i rywun ymddeol. Nid yw’r Llywodraeth yn codi treth ar arian a dalwyd i mewn i gynllun a grëwyd i ddarparu pensiwn. Mae pensiwn yn fath o gynilion “blwch ar glo” oherwydd ni allwch wario’r arian sydd yn y gronfa tan eich bod wedi cyrraedd yr isafswm oedran (yn aml 50). Yn aml gallwch gymryd rhan o’r arian fel cyfandaliad ond mae’n rhaid i chi gymryd y gweddill fel incwm. Mae yna wahanol fathau o gynlluniau pensiwn, er enghraifft, pensiwn galwedigaethol, pensiwn rhanddeiliad a phensiwn personol. Mae’n bosib bod gennych yr hawl i Bensiwn Ymddeol y Wladwriaeth.
PENSIWN GALWEDIGAETHOL:-

pensiwn o gynllun a sefydlwyd gan gyflogwr, er enghraifft, pensiwn yr awdurdod lleol neu bensiwn athrawon. Mae’n rhaid i gyflogwyr ymuno â’r cynllun er mwyn hawlio a chyfrannu at y pensiwn. Mae’n bosib y bydd y cynllun yn talu ffracsiwn o’ch cyflog terfynol fel pensiwn (sy’n cael ei gyfrifo drwy gymryd i ystyriaeth nifer y blynyddoedd a weithiwyd) neu greu cronfa arian a ddefnyddir i brynu blwydd-dal. Math arbennig o fuddsoddiad yw blwydd-dal sy’n gallu talu swm rheolaidd o arian drwy gydol oes y perchennog.

PENSIWN PERSONOL:-

cynllun pensiwn nad yw’n gysylltiedig â’ch gweithle ac mae modd i chi ei barhau hyd yn oed os ydych yn newid swydd. Efallai y bydd angen i chi sefydlu’r cynllun eich hun yn uniongyrchol gyda darparwr y pensiwn, neu mae modd ei drefnu trwy eich gweithle. Cynlluniau rhanddeiliaid yw rhai pensiynau personol. 

PENSIWN RHANDDEILIAD:-

y math o gynllun pensiwn sy wedi’i gynllunio i fod yn werth da am arian trwy gael taliadau isel a thaliadau hyblyg. Fel arfer mae’n golygu pensiwn personol sy’n cwrdd â’r amodau hyn, ond gall rhai mathau o gynlluniau galwedigaethol fod yn gynlluniau rhanddeiliad hefyd.
PENSIWN YMDDEOL Y WLADWRIAETH:-

pensiwn a delir i chi gan y Llywodraeth wrth i chi gyrraedd oedran pensiwn. Bydd y swm a dderbyniwch yn dibynnu ar eich cofnod yswiriant cenedlaethol (neu ar un eich partner priodasol)
PIN:-

Rhif Adnabod Personol - rhif cyfrinachol yr ydych yn ei ddefnyddio gyda cherdyn peiriant arian. Rydych yn ei deipio i mewn ac mae’r ATM yn gwirio bod rhif y cerdyn a’r PIN yr un fath.
RISG:-

sy’n cyfeirio at y risg o golli’ch arian trwy gynilion neu fuddsoddiadau. Mae’r mathau o risg yn cynnwys risg cyfalafol (fe allai eich cynilion neu fuddsoddiad ostwng mewn gwerth), risg cyfradd llog (fe allai'r gyfradd llog rydych chi wedi’i chlymu iddi fod yn llai o werth yn y dyfodol) a risg chwyddiant  (os yw lefelau prisiau yn codi, fe allai gallu prynu eich cynilion neu fuddsoddiadau ostwng) Yn gyffredinol, po fwyaf y raddfa posibl o adenillion ar eich buddsoddiad neu gynilion, y mwyaf fydd y risg. Ystyrir cyfranddaliadau a buddsoddiadau yn seiliedig ar gyfranddaliadau, megis  ymddiriedolaethau uned, yn risg uwch achos fe allai gwerth eich buddsoddiad ostwng.

TÂL-DROS-BEN GWIRFODDOL:-

mae’r mwyafrif o bolisïau yswiriant yn cynnwys tâl-dros-ben, sef y swm cyntaf o unrhyw hawl yswiriant a delir gennych chi eich hun. Eich yswiriwr fydd yn talu’r gweddill. Mae tâl-dros-ben gwirfoddol yn swm uwch nag y dewiswch ei dalu, yn gyfnewid am yswiriant  rhatach.  
TYMOR BYR:-

fel arfer mae’n golygu cyfnod o amser sy ddim yn hwy na, dyweder, pum mlynedd - ac yn fyrrach yn aml. 
YMGYNGHORYDD ARIANNOL:-

unigolyn neu gwmni sy’n asesu eich anghenion ariannol, argymell cynhyrchion addas, a threfnu eich bod yn prynu’r cynhyrchion hyn neu fuddsoddi ynddynt. Gall rhai ymgynghorwyr reoli buddsoddiadau ar eich rhan. Mae rhai ymgynghorwyr ariannol yn cynnig cynhyrchion eu cwmni nhw yn unig tra bod eraill yn cynnig cynhyrchion nifer cyfyngedig o ddarparwyr neu’r farchnad gyfan. Gallwch dalu am gyngor ariannol mewn sawl gwahanol ffordd - er enghraifft, mae rhai ymgynghorwyr yn codi tâl ac mae eraill yn cael comisiwn o’r darparwr ariannol pan fyddwch yn prynu’r cynnyrch.
Mae’n rhaid bod ymgynghorwyr wedi cael eu hawdurdodi gan yr Awdurdod Gwasanaethau Ariannol (FSA)

Caiff y dudalen ffeithiau hon ei chynhyrchu gan Gyngor ar Bopeth, enw gweithredol Cymdeithas Genedlaethol y Canolfannau Cyngor ar Bopeth. Ei ddiben yw darparu gwybodaeth gyffredinol yn unig ac nid yw’n ddatganiad llawn o’r gyfraith.  Mae’r wybodaeth yn berthnasol i Loegr a Chymru yn unig.

Diweddarwyd y daflen ffeithiau hon ar 9 Gorffennaf 2010, a chaiff ei adolygu bob mis. Os ydych wedi cael y daflen ffeithiau hon am gyfnod, cysylltwch â’ch Canolfan Cyngor ar Bopeth er mwyn gwirio os yw’r wybodaeth sydd arni yn dal i fod yn gywir. Neu rhowch glic ar ein gwefan - www.adviceguide.org.uk – lle gallwch lawrlwytho copi diweddaraf.

